
Прилог 1

Опис на работните задачи и одговорности на Главен Тренер и Тренери за Програмата за јакнење на капацитетите на ЈКП за водоснабдување и отпадни води на тема “Безбедност на вода и управување со кризи: Основи на континуитет на работење за управување со ризици од катастрофи“
Програма: Безбедност на вода и управување со кризи: Основи на континуитет на работење за управување со ризици од катастрофи
Наслов / Цел на мисијата: Зајакнување на капацитетите на АДКОМ со цел да се зајакнат јавни комунални претпријатија, во насока на зголемување на ефикасноста и ефективноста на ЈКП-ја за подобра испорака на водни услуги во услови на криза. 
1. Општо за програмата 
Тренинг центарот на АДКОМ во соработка со техничкиот партнер на Дунавското партнерство за учење (D-LeaP) - Конзорциумот Infraprotect заедно со Energie AG Wasser, Виенскиот водовод и Австриската асоцијација за гас и водоснабдување (ÖVGW) - и Центарот за управување со кризи, а поддржан од Меѓународната Асоцијација на водоснабдителни претпријатија од Дунавското сливно подрачје (IAWD) и Светската Банка (WB) ја спроведува Програмата  “Безбедност на вода и управување со кризи: Основи на континуитет на работење за управување со ризици од катастрофи“.
Недостатокот на механизми за одговор на големите загадувања и се почестите природни катастрофи, како што се поплави и суши, ја загрозуваат способноста на претпријатијата за водоснабдување за одржливо обезбедување на услуги, што претставува ризик за јавното здравје.

Низ оваа програма, претпријатијата кои ќе учествуваат во неа, ќе бидат водени во воспоставувањето на внатрешна структура и процедури за управување со кризи во ЈКП во согласност со законските обврски, ќе го подобрат знаењето како да ги идентификуваат ризиците во текот на работењето и како да планираат, да се подготват и да одговорат на овие инциденти со цел да можат брзо да реагираат и да се опорават во случај на криза или катастрофа. Покрај тоа, учесниците добиваат и обука базирана на практично сценарио за донесување на одлуки во неизвесни ситуации. 

Програмата е дизајнирана врз принципите на учење по пат на пракса и опфаќа сеопфатни мерки и индивидуална поддршка на ЈКП во три фази. По завршувањето на Програмата ЈКП-ја добиваат:

1. Воспоставена внатрешна структура за управување со кризи

2. Подготвен План и процедури за тимот за управување со кризи

3. Обучени вработени-членови на тимовите за управување со кризи во претпријатието
2. Задачи за Главен Тренер и Тренер 
Програмата треба да се спроведе во 5 (пет) јавни комунални претпријатија.  АДКОМ може да одбере еден Главен Тренер и два Тренери.
2.1. Задачи за Главниот Тренер
АДКОМ ангажира Главен тренер (ГТ), со познавање и искуство во спроведувањето на програмата за Планирање на безбедност на вода-управување со криза и ризик, на Дунавското партнерство за учење (D-LeaP), за следните активности:

1) Да го ажурира на македонски јазик тренинг материјалот за обуката на D-LeaP за безбедност на вода и управување со соодветни делови за управување со ризик и кризи, во согласност со искуствата од претходните обуки и со националниот контекст;

2) Да организира припремна работилница за тренерите и АДКОМ;
3) Да ја планира и имплементира Првата фаза на имплементација на обуката – да планира и спроведе две (2) еднодневни онлајн заеднички работилници, за пет (5) ЈКП и да им дава совети на ЈКП-ја после работилниците;
4) Да ја планира, имплементира и следи имплементацијата на Втората фаза на имплементација на обуката: да планира и спроведе 6 поодделни еднодневни работилници во секое од ЈКП (по една еднодневна во четири од ЈКП-ја и две еднодневни во едно одредено ЈКП) . 
5) Да ја планира и имплементира Третата фаза на имплементација на обуката: да планира и спроведе 5 поодделни еднодневни работилници за симулација на справување со криза во ЈКП-ја (по 1 работилница за секое ЈКП)

6) Да изработи Финален извештај

7) Да ги координира активностите со АДКОМ

2.2. Задачи за Тренерот

1) Да учествува во имплементацијата на Првата фаза на обуката – две (2) еднодневни онлајн заеднички работилници, за пет (5) ЈКП-ја, под водство на Главниот Тренер

2) Да учествува во имплементацијата на Втората фаза на имплементација на обуката - учество во припремата и спроведувањето на 4 (четири)  поодделни работилници во две одредени ЈКП-ја (по две работилници во секое ЈКП), од кои една под водство на Главниот Тренер и една самостојно.
3) Да учествува во имплементацијата на Третата фаза на имплементација на обуката - учество во припремата и спроведувањето на  по една одделна работилница во двете одредени ЈКП-ја, под водство на Главниот Тренер

Со индивидуалните договори со Главниот Тренер и Тренерите за водни услуги ќе се специфицираат активностите, ЈКП-ја за кои ќе бидат одговорни, како и обврските.

Ангажираните тренери при изработката на своите задачи треба да ги употребуваат стандардите за квалитет на АДКОМ. 

Обуката ќе се изведува онлајн и со физичко присуство во ЈКП-ја.
3. Временска Рамка 
· Ориентационен временски период 21.10. 2025 - 20.12.2025
· За Главниот Тренер ориентационо 29 работни дена

· За Тренерите ориентационо вкупно 22 работни дена
4. Потребни квалификации и искуство

· Познавање и искуство во спроведувањето на програмата за Планирање на безбедност на вода-управување со криза и ризик, на Дунавското партнерство за учење (D-LeaP)
· Поминати обуки / тренинзи кои се дел од програмата за Планирање на безбедност на вода-управување со криза и ризик, на Дунавското партнерство за учење (D-LeaP)
· Вештини за планирање, анализа на ризици и координација во итни случаи

5. Начин на плаќање

Плаќањето ќе се реализира откако активноста ќе биде завршена, во согласност со условите од договорот, со исплата на паушален износ (lump sum).

6. Понуда

Понудата треба да се поднесе најдоцна до 16/10/2025 година до 15 часот. Понудата треба да се поднесе на Македонски јазик по е-пошта, на adkommk@gmail.com или директно во извршната канцеларија на АДКОМ и треба да  ги содржи следните делови:

· Лична биографија,

· Финансиска понуда која треба да содржи:

· паушален бруто износ во денари (lump sum) согласно соодветните задачи и ориентационен број на денови
7. Критериуми за евалуација и бодување

Понудите ќе се оценуваат врз основа на правилникот за избор на тренери и консултанти на АДКОМ.

8. Лице за контакт

Референтното лице за оваа задача е Лолита Стојановска.

Адреса на е-пошта: adkommk@gmail.com
9. Измена на условите

АДКОМ го задржува правото да ги менува условите на повикот во секое време по сопствена дискреција.

10. Прифаќање и отфрлање на понудите

АДКОМ не мора да ја прифати понудата со најниска цена или било која понуда. По сопствена дискреција,  АДКОМ го задржува и правото да отфрли некоја или сите примени понуди и да ја прифати секоја понуда што ја смета за поволна, без разлика дали е понудата со најниска цена или не. АДКОМ нема никаква обврска да додели договор и го задржува правото да го прекине процесот на барање на понуди во секое време и да се повлечат од дискусиите со сите или со кој било од Снимателите кои одговориле. АДКОМ го задржува правото да ја прифати предложената понуда целосно или делумно, да одбие која било или сите понуди, да се откаже од сите помали неформалности, неправилности или технички работи и да ја прифати понудата која се смета за најповолна за здружението.

11. Сопственост

Сите материјали, документи и информации подготвени, развиени или приспособени од Главниот тренер, Тренерите и Експертите за водни услуги , користени за целите на подготовка, реализација и олеснување на задачите се во сопственост на АДКОМ. Главниот тренер ,тренерите и  Експертите за водни услуги се согласуваат  дека ниту еден дел од материјалите, документите и информациите не смеат да се  дистрибуираат во каква било форма, или на кој било начин, или да се складираат во база на податоци или систем за пребарување, за какви било други цели и цели освен оние поврзани со овој Повик, без претходна дозвола од АДКОМ.

